
Na osnovu člana 18. stav (11) Statuta Islamske zajednice Bošnjaka u Švedskoj – Džemat 

Stockholm, Džematski odbor Džemata na svojoj redovnoj sjednici održanoj 20.01.2022. 

godine donio je 

 

 

PRAVILNIK 
o Dženaza fondu 

 

 

Član 1. 

(Svrha) 

(1) Ovim Pravilnikom u skladu sa Statutom Džemata reguliše se rad Džematskog Dženaza 

fonda, i to: osnivanje, rad i način finansiranja. 

 

Član 2. 

(Definicija) 

(1) Dženaza fond osniva se s namjerom organiziranja i finansiranja dženaza za muslimane koji 

žive na području našeg Džemata. 

(2) Dženaza fondom rukovodi Džematski odbor Džemata odnosno Radna grupa Džematskog 

odbora. 

 

Član 3. 

(Usluge) 

(1) Usluge koje Džemat pruža kroz Dženaza fond i cijene istih regulisane su prema sljedećem 

cjenovniku. 

 

Kod Benämning Antal Enhet Á-pris 

10 Transport - startavgift 1 belopp 650 

11 Transport - fastpris till länder i ex Jugoslavien (SFRJ) 1 belopp 13 825 

12 Begravningsbil 1 belopp 2 850 

13 Resekostnader till tvättning * 2 mil 80 

14 Resekostnader till begravning * 2 mil 80 

15 Resekostnader, båtbiljett, vägavgifter 1 avg 4 250 

20 Träkista 1 st 2 950 

23 Zinkkista 1 st 2 300 

27 Gravmarkör 1 st 645 

28 Flygemballage 1 st 645 

30 Administrativa kostnader 1 belopp 2 250 

31 Konsulära avgifter 1 avg 300 

32 Representant 1 räk 1 650 

34 Balsamering * 1 räk 1 800 

40 Tvättning och svepning * 1 belopp 5 000 

41 Tvättning och svepning - giltighetscertifikat * 1 belopp 1 000 

42 Material - tyg för svepning * 1 kompl 2 000 

43 Begravningsgudstjänst * 1 belopp 3 000 

 

Svaka usluga s cijenom i njenim kodom mora biti jasno naznačena na fakturi. Usluge koje nisu 

definisane cjenovnikom ne smiju se pružati dok Džematski odbor ne odobri i formira cjenu za 

iste.  

U administrativna koštanja između ostalog ulazi i pribavljanje dokumentacije i organizacija 

dženaze. 

(2) Usluge regulisane cjenovnikom iz stava (1) ovog člana osim transporta u zemlje bivše 

Jugoslavije (SFRJ) su u tekućoj godini besplatne za članove Džemata koji su potpisali 

pristupnicu za članstvo. 

(3) Kompletne usluge regulisane cjenovnikom iz stava (1) ovog člana uključujući i transport u 

zemlje bivše Jugoslavije (SFRJ) su u tekućoj godini besplatne za članove Džemata koji četvrtu 

godinu u kontinuitetu plaćaju članarinu putem poreza. 

Pojašnjenje: Da bi član ostvario ovo pravo 2022. godine morao je potpisati pristupnicu za članstvo 

najkasnije do 31. oktobra 2018. godine odnosno plaćati članarinu putem poreza 2019., 2020. i 2021. 

godine. 

(4) Maloljetna djeca stječu prava na besplatne usluge navedene u stavovima (2) i (3) ovog 

člana kad jedan od njihovih roditelja stekne to pravo. 

(5) Usluge regulisane cjenovnikom iz stava (1) ovog člana, a koje su označene zvjezdicom ( * ) 

mogu se pružati nečlanovima. Ove usluge moraju se unaprijed naplatiti. 

Za ostale usluge osobama koje nisu članovi Džemata Stockholm, Džematski odbor se 

obavezuje preporučiti na neku od firmi s kojima Džemat Stockholm sarađuje. 

 

Član 4. 

(Organizacija dženaze) 

(1) Prilikom prijave smrtnog slučaja osoba koja je zaprimila prijavu će izraziti saučešće, te na 

primjeran način zatražiti podatke koji se traže u formularu “Prijava smrtnog slučaja” 

(Dödsfallsanmälan). 

(2) Na osnovu prijave primalac će odrediti o kojoj vrsti dženaze se radi: 

1. Član Džemata, loklana dženaza 

- smrtni slučaj prijaviti u Skatteverket 

- nakon dobijanje dokumenta iz Skateverketa rezervisati vrijeme i mjesto u mezarju i 

poslati popunjen formular “Beställning ceremoni / kremering / gravsättning”. 

- u dogovoru s porodicom u bolnici zakazati  vrijeme za gasul (obično isti dan kao i 

dženaza) 

2. Član Džemata s transportom u zemlje bivše Jugoslavije (SFRJ) 

- smrtni slučaj prijaviti u Skatteverket 

- u Ambasadi podnijeti zahtjev za sprovodnicu 

- obavijestiti firmu s kojom surađujemo za transport.  

- u dogovoru s porodicom u bolnici zakazati vrijeme za gasul (obično isti dan kao i 

dženaza). Ponekad porodica ne želi da se u Švedskoj obavi gasul ili dženaza i to treba 

ispoštovati. 

- Član Džemata, transport u zemlje bivše Jugoslavije (SFRJ) 

3. Nije član Džemata, lokalna dženaza 

- obavijestiti firmu s kojom surađujemo 

- obaviti vjerske usluge (gasul, dženaza) ukoliko porodica traži 

 

Član 5. 

(Način finansiranja) 

(1) Dženaza fond se finansira na sljedeći način: 

- 10% prihoda od članarine 

- naplaćivanjem usluga nečlanovima 

- dobrovljnim prilozima 

 

Član 6. 

(Stupanje na snagu) 

(1) Ovaj Pravilnik, kao i izmjena ili dopuna ovog Pravilnika, stupa na snagu od narednog dana 

od dana njegovog usvajanja. 

(2) Stupanjem na snagu ovog Pravilnika prestaju važiti odluke broj DO-2021-005, DO-2021-

014, DO-2021-016, DO-2021-038 i DO-2021-064. 

 

 

       Predsjednik Džematskog odbora 

 

    Ibrahim Avdić 


